
Эрур холинг хаёлидин оқарғон кўзларим гўё.
Қуюбтур килки сунъ ул нуқтани кўзлар қаросидин. (Нш, 357-б.)
Кўз оқариши ҳушсизликка, жоннинг танани тарк этишига ишора. 

Шоир ёрга бўлган самимий севгисини “Менинг жон тарк этган кўзларим 
холинг хаёлидан, рухсоринг шавқидан қайта ёришади”, – дейиш орқали 
баён этган. Бу билан ошиқ умри маъшуқа ёди билан маъно касб этади, 
демоқчи шоир. Байтда бундан ҳам кучлироқ фикрий зарба бор: шоир ёрга 
қарата «Сен мендан узоқлашма, чунки сендаги хол менинг кўзларим қо-
рачиғидан бино бўлган. Мендан узоқ кетсанг, кўзларимдан нур, танамдан 
жон кетади», – дейди.

Сўзнинг имловий хусусиятидан келиб чиқиб айтсак, агар кўзزوک сўзи-
даги “зе”  ز ҳарфи нуқтасиз ёзилса, у кўр روک сўзи бўлади. Ана шу бета-
крор фикр “хол” ва “нуқта” тушунчаларини ўзаро қиёслаш асосида юзага 
чиққан.

Ёзилғон «жон» анингдекким, алифсиз, нуқтасиз бўлмас,
Эрур холу қадинг бу зору хаста жонинда.(Нш,303-б.)
Тавсифи: «жон»  ناج сўзи ёзилганда, алиф ا ва нуқта ишлатилмаслиги 

мумкин бўлмаганидек, хаста жоним сенинг холинг ва қадринг шарофати 
туфайли тирикдир». Байт мазмуни юқоридаги парча моҳияти билан уй-
ғун. Бунда ҳам ошиқ маъшуқа васлисиз тирик юролмаслиги ва шод бўлол-
маслиги таъкидланган.

Холу хаттидинки, ҳар бирининг бир ўзга холи бор.
Хат юзинда нуқтадек мушкин хатт узра холи бор. (Бв,98-б.)
Ёр холу хаттини таъриф этишга киришган шоир бу байтда ҳам ҳарф 

санъатининг нуқтага ишора кўринишидан усталик билан фойдаланган. 
Байтда «хат»  طخ ва «хатт»  تخ сўзларининг шаклдошлиги (омонимлиги)
дан фойдаланиб, тажнис санъати ҳам яратилган. Биринчи «хат»  طخёзув 
маъносини берса, иккинчи «хатт» تخ  лаб устидаги майин тукчаларни ан-
глатади.

Чун дедим: «холинг била кўз мардумининг холи бор»,
Деди улким «хол дейсен, нуқтасиз ҳам хол эрур». (Ғс,178-б.)
Байтда шоир ёр холини кўз мардуми (қорачиғи)га ўхшатиб, бу билан 

аввалги байтларда назарга ташланганидек, маъшуқа ошиқ учун кўз қо-
рачиғидек ардоқли ва ҳаётбахш эканлигини яна бир карра таъкидлайди. 
Аммо байтнинг иккинчи мисрасида маъшуқанинг ошиқ изҳорига жавоби 
ҳам акс этган. Ҳарф санъати имкониятидан фойдаланган шоир маъшуқа 
нутқини ташбеҳ билан зийнатлаш учун тасҳиф имкониятидан фойдала-
нади. Маъшуқанинг фикрича, ошиқ изҳорида муболаға бор. Чунки араб 

ҳарфлари орқали ифода этилган «дол»د  сўзида нуқта бўлмаганидек, ёр 
холини қорачиққа ўхшатишга ҳам ҳожат йўқ.

6. Ҳайитметов A. Навоийнинг адабий-танқидий қарашлари. –Т.: Фан, 1959.

РЕЗЮМЕ 
Ushbu maqolada Алишер Навоийнинг муаммо жанрида баракали ижод  қилганлиги, адибнинг 

айниқса, ўз асарларида литеронимик муаммодан фойдаланиш маҳорати xususida so`z yuritiladi. 
Литеронимлар “Хазойин ул-маоний” куллиёти таркибига кирган асарлари мисолида таҳлилга тор-
тилган.

РЕЗЮМЕ 
В данной статье говорится об успешном творчестве Алишера Навои в жанре “муаммо”, умении 

писателя использовать литературные проблемы в своих произведениях. Литеронимы анализиру-
ются на примере произведений, вошедших в сборник «Хазаин ул-Маони».

SUMMARY
This article talks about Alisher Navoi’s successful creation in the problem genre, the writer’s ability 

to use literary problems in his works. Literonyms are analyzed on the example of the works included in 
the «Khazayin ul-Maoni» collection.

O‘ZBEK TILIDA TO‘LIQSIZ FE’LLAR

Nurova F.K.
Buxoro davlat pedagogika instituti O‘zbek tili va adabiyoti

kafedrasi katta o‘qituvchisi 

Tayanch so‘zlar: to‘liqsiz fe’l, edi, ekan, emish, emas, esa, mustaqil fe’llar, analitik 
shakllar, shaxs-son  qo‘shimchalari, fonetik  sharoitlar, noturg‘un.

Ключевые слова: глагол несовершенного вида, было, было, было, было, было, есть, 
самостоятельные глаголы, аналитические формы, суффиксы лицочисла, фонетические 
состояния, неустойчивые.

Key words: imperfective verb, was, was, was, was, was, is, independent verbs, analytical 
forms, person-number suffixes, phonetic states, unstable.

O‘zbek tilshunosligida fe’lning analitik  shakllari  o‘rganilishi, asosan, XX 
asrning 40-50-yillaridan avj oldi. Dastlab o‘zbek tilida harakat tarzi shakllari 
tavsifiy usullar asosida ko‘makchi fe’llar atamasi ostida atroflicha o‘rganilgan. 
Tilshunosligimizda bu borada S.Ferdaus, G.Sharipov, S.Akbarov, T.Almamatov, 
ishlarini hamda A.Kononov, A.G‘ulomov, A.Hojiev, U.Tursunov, J.Muxtorov, 
B.Jo‘raev kabi tilshunoslarning o‘quv qo‘llanma hamda maqolalarini alohida 
qayd etish joiz. Ko‘makchi fe’llar mavzusida o‘rganilgan bu ishlar orasida 
akademik A.Hojievning “O‘zbek tilida ko‘makchi fe’llar” va  “To‘liqsiz 
fe’llar” monografiyalari alohida e’tiborga molik. Tadqiqotchi o‘zining mazkur 
monografiyalarida turkiy adabiyotlarda, jumladan, o‘zbek tilshunosligida ham 
o‘sha vaqtga qadar yuritib kelingan qo‘shma fe’l, yordamchi fe’l, ko‘makchi 
fe’l kabi istilohlar mohiyatini ochib berib, ulardan yagona ko‘makchi fe’l 
atamasi mohiyatga yaqinroq kelishini izohlab beradi va tilshunoslik atamalari 
har xilligidagi muammolardan biriga oydinlik kiritdi. Shuningdek, u qozoq tilida 
edi to‘liqsiz fe’lini ko‘makchi fe’llar qatoriga kiritgan tilshunos I.Mamanovning 
fikriga e’tiroz bildirib, uni ko‘makchi fe’llar sirasidan chiqargani holda, to‘liqsiz 
fe’l sifatida ko‘rsatib o‘tadi. 

Hozirgi o‘zbek adabiy tilida fe’l va fe’l bo‘lmagan so‘zlar bilan qo‘llanib 
ularga fe’lning munosabat shakllari ma’nosini olishda ko‘maklashadigan edi, 

ekan, emish, emas, esa kabi  so‘zlar to‘liqsiz fe’llar  sirasiga kiritilgan.  Bulardan  
esa  to‘liqsiz  fe’li  bog‘lovchiga aylangan.  To‘liqsiz fe’lning edi, ekan, emish 
shakllari ham harakat ma’nosiga ega emas. Ular mustaqil fe’llarga qo‘shilib turli 
ma’nolarni  ifodalaydi hamda mustaqil fe’llarni har xil grammatik vazifalarga 
xoslaydi. 

Tilshunos olim A.Hojiyev o‘zining “To‘liqsiz fellar” monografiyasida to‘liqsiz 
fe‘llar xususida juda ham ko‘plab qimmatli ma’lumotlarni berib o‘tadi. Jumladan, 
E- fe,’li hozirgi vaqtda turkiy tillarning birortasida ham mustaqil ma’noga ega 
emasligini, lekin uning aslida mustaqil ma’noga ega bo‘lganligi qonuniy va 
bu narsa turkologik adabiyotlarda ham qayd etilganligini ta’kidlab o‘tadi. Til 
tarixiga oid manbalarda mazkur fe’lning bo‘lishsizlik affiksi (-ma), shuningdek, 
-kan, -mish, -di affikslaridan boshqa forma yasovchilarni qabul qilganligi ham 
uning aslida mustaqil ma’noga ega bo‘lganligidan dalolat berishini dalillar bilan 
ochib beradi:

Til tarixiga oid faktlar, shuningdek, e- o‘zagidan yasalgan edi, ekan kabi 
formalarning hozirgi tildagi ma’nolari to‘liqsiz fe’lning aslida faqat ruscha «быть» 
degan ma’noni emas, balki “являться”, “сушествовать” kabi ma’nolarni ham 
ifodalaganini ko‘rsatadi1 2. Edi, ekan, emish formalari bildiradigan ma’nolarning 
kelib chiqish asosini belgilashda to‘liqsiz fe’lning ana shu ma’nolari va unga 
qo‘shilgan affiksning ma’no xususiyatidan kelib chiqish kerak bo‘ladi, deydi u 
o‘zining monografiyasida.

Bugungi tilshunoslarimiz ham olimning mazkur qarashlaridan doimiy 
foydalanib keladilar hamda to‘liqsiz fe’llar yuzasidan berilgan ma’lumotlarga 
tayanadilar.

To‘liqsiz fe’llar ot, sifat, son, olmosh kabi mustaqil so‘zlar bilan ham, mustaqil 
fe’llar bilan ham qo‘llana oladi: 

Kasbingiz o‘qituvchi ekan;
Uning yoqtirgan rangi qizil edi; 
Yillar davomida yelib-yugurib topgani shu edi;
U uyg‘onganda soat besh edi;
Qadimiy buyumlaringiz ko‘p emish
Bizning asosiy vazifamiz o‘qish ekan;
Toshkentdan  kelgan ekan kabi. 
Fe’lning analitik shakllaridan biri bo‘lmish to‘liqsiz fe’l har bir shaklining 

o‘ziga xos xususiyati bilan birga ularning har biri uchun  umumiy  bo‘lgan  
xususiyatlar  ham  bor:  

1) to‘liqsiz fe’llar mustaqil lug‘aviy ma’noga ega emas. Bu fe’llar tarixan 
mustaqil  ma’noli  bo‘lgan, lekin hozirgi  paytda  o‘z  ma’nosini  yo‘qotib, 
yordamchi  fe’lga  aylangan;  

2)  to‘liqsiz  fe’l  o‘zicha  harakat  bildira olmasligi  sababli  fe’llarga  xos  
bo‘lishsizlik,  daraja,  zamon  kabi  ma’nolarga va bu ma’noni ifodalovchi 
shakllarga ega bo‘la olmaydi; 

3) garchi shaxs-son qo‘shimchalari to‘liqsiz fe’lga  qo‘shilsa-da, ular bildirgan  
shaxs ma’nosi to‘liqsiz fe’lga emas, balki  mustaqil fe’lga tegishli  bo‘ladi: yozar 
emish+man, yozar emish+san; mehnatkash  ekan+man,  mehnatkash  ekan+san,  
o‘qigan edi+m, o‘qigan edi+ng.   Shu bois to‘liqsiz  fe’l yakka holda tuslanmaydi. 

Mazkur  fe’l  shakllaridagi  birinchi  tovush  (e)  noturg‘un,  u  ma’lum fonetik  
sharoitlarda,  boshqa  tovushning  ta’siri  bilan boshqa tovushga  o‘tishi  yoki  
tushib  qolishi  mumkin.  Bu  hodisa,  ayniqsa, og‘zaki  nutqda  ko‘p  uchraydi:  

boshlar+di,  boshlar+kan,  boshlar+mish – (e) tovushi tushib qolgan; 
boshlagan+akan, boshlasa+ydi – (e) tovushi boshqa tovushga o‘tgan  
Ular ba’zan nutqimizda ketma-ket qo‘llanilishi ham mumkin: Bu yerda navbat 

kutib turish shart emas ekan. 
To‘liqsiz fe’llar gapda yetakchi fe’llardan keyin qo‘llanilishi va ma’no 

anglatmasligi bilan ko‘makchi fe’llarga o‘xshaydi.
Farqi:
Ko‘makchi fe’llar faqat yetakchi fe’l bilan qo‘llansa, to‘liqsiz fe’llar barcha 

so‘z turkumlari bilan qo‘llana oladi: U hasad bilan emas, havas bilan yashashga 
odatlangan ekan 

To‘liqsiz  fe’l shakllari uyushiq kesimlar uchun umumiy bo‘lganda oxirgi 
kesim tarkibida qo‘llanadi. Bu kesimlar turli shakldagi fe’llar, shuningdek, otlar 
bilan ifodalanishi mumkin: Oyim xontaxtaga engashgancha guruch tozalar, 
derazadan tushib turgan nurda yuzi rangsiz, dardchil ko‘rinar, ingichka, uzun 
barmoqlari bilan shoshilmay guruch terib, yonidagi sirli tog‘orachaga solar edi. 
(O‘.Hoshimov, “Ikki eshik orasi”)

Yuqoridagi ma’lumotlardan kelib chiqib to‘liqsiz fe’llarning umumiy 
xususiyatlari:

1)mustaqil lug‘aviy ma’noga ega emas.
2) nisbat, bo‘lishsizlik, zamon kabi ma’nolarga ega emas.
3) shaxs-son qo‘shimchalari ularga qo‘shilsa ham, shaxs ma’nosi to‘liqsiz fe’l 

qatnashgan butun birikmaga tegishlidir.
4) to‘liqsiz fe’l qatnashgan birikma (asosiy fe’l+to‘liqsiz fe’l) tarkibidagi 

to‘liqsiz fe’lni har doim ham tushirib bo‘lmaydi.
5) to‘liqsiz fe’l tarkibidagi “e” tovushi tushib qolishi mumkin.
6) to‘liqsiz fe’llar otlarga (keng ma’noda) ham, fe’llarga ham birika oladi. 

Ular ko‘proq sifatdosh va ravishdoshga birikadi.
7) . Bir kesim tarkibida edi, ekan, emish to‘liqsiz fe’llaridan bittasining 

qo‘llanishi hozirgi o‘zbek tilida asosiy holat hisoblanadi. Lekin, kam darajada 

bo‘lsa-da, bir kesim tarkibida ikki to‘liqsiz fe’lning qo‘llanish hollari uchraydi: 
... bu sukunat yana qancha d a v o m e t a r e d i e k a n? (M. Ismoiliy, «Farg‘ona 
tong otguncha»)

Bunday hollarda, odatda, to‘liqsiz fe’llarning biri yoki har ikkisi qisqargan 
holda qo‘llanadi: aytarmidiykin kabi: Ana xolos, bu odam meni tanirmidi e k a 
n?... sharmanda bo‘ldim! (M. Ismoiliy, «Farg‘ona tong otguncha») Yoki bular 
kecha har joy-har joyda sochilib, burchak-burchakda yotgani uchun ko‘zga 
ko‘rinmasedimikin? (Y. Rahim, «Ixlos»)

Bir kesim tarkibida ikki to‘liqsiz fe’lning qo‘llanishi ham ancha yangi hodisa 
bo‘lib, u ekan, emish formalari ma’no taraqqiyotining keyingi bosqichlarida yuz 
bergan.

8) bu fe’llar qator kelgan bir necha fe’lning oxirgisiga birikadi. To‘liqsiz 
fe’llar gapda ko‘pincha bog‘lama (ega bilan kesimni bog‘lovchi vosita) vazifasini 
bajaradi: Otasi shifokor, onasi o‘qituvchi edi.

РЕЗЮМЕ

 Maqolada o‘zbek tilida to‘liqsiz fe’llarning ishlatilishi, mazkur fe’llarning o‘rganilishi haqida fikr 
yuritiladi. Fe’lning analitik shakllaridan biri bo‘lmish to‘liqsiz fe’l har bir shaklining o‘ziga xos xususiyati 
bilan birga ularning har biri uchun  umumiy  bo‘lgan  xususiyatlari ochib beriladi.

РЕЗЮМЕ
В статье рассматривается употребление глаголов несовершенного вида в узбекском языке и из-

учение этих глаголов. Выявляется одна из аналитических форм глагола - неполный глагол, а также 
характерные черты каждой формы, общие для каждой из них.

SUMMARY
The article discusses the use of imperfective verbs in the Uzbek language and the study of these verbs. 

One of the analytical forms of the verb is revealed - an incomplete verb, as well as the characteristic 
features of each form that are common to each of them.


